
PANEL 3
PORTO E
MOBILIDADE

LEMA: PORTO METROPOLITANO

Esta é unha proposta orientada á mobilidade, mobilidade

que se potencia a tódalas escalas, dende sistemas de

transporte masivo ata a marcha a pé.

A proposta ten como eixo principal unha liña ferroviaria que

vertebra tanto os terreos a transformar como o conxunto da

área metropolitana da Coruña, cunha poboación que se

vería beneficiada en termos de redución de tempos de

viaxe (tanto directa como indirectamente) e maior calidade

medioambiental.

Este eixo complementaríase con actuacións sobre a rede

de autobuses e coa inserción dunha rede interior de carril

bici. Ademáis, o modelo urbanístico está orientado a

promover e facilitar a mobilidade peonil.

O punto neurálxico desta nova mobilidade sería o

intercambiador Porto Metropolitano, que da nome á

proposta.

Para garantir unha boa comunicación entre as

novas zonas residenciais e o resto da cidade,

así como unha óptima intermodalidade co

tranvitrén a través do intercambiador Porto

Metropolitano, proponse unha serie de medidas

relacionadas co autobús.

· Modificación dos recorridos das liñas 1, 2A

e 23A

· Traslado das cabeceiras das liñas 21 e 23

ao intercambiador Porto Metropolitano

· Traslado das cabeceiras das liñas

metropolitanas de Entrexardíns ao

intercambiador Porto Metropolitano

· Creación dunha nova liña (liña 25) entre a

Medusa e a Praza de Pontevedra, 100%

eléctrica, con autobuses de carga de

oportunidade en cabeceira por pantógrafo,

similar a outras liñas existentes en cidades

como Valladolid ou Barcelona

A proposta inclúe unha rede de carril bici que, ademais de dar continuidade

ao actualmente existente no paseo marítimo, conectándoo co que bordea a

Ría do Burgo, conecta as zonas residenciais máis afastadas co resto da

cidade e coas estacións de tranvitren, onde se ubicarían estacións de

BiciCoruña e Bicibox (un sistema de aparcamento seguro de bicicletas),

facilitando así a intermodalidade.

BICICLETA REDE FF.CC. METROPOLITANO

CRONOGRAMA

Apóstase pola recuperación da liña marítima regular entre A Coruña e

Oleiros (Sta. Cruz e Sta. Cristina)

Este servizo procura evitar as duplicidades con outros modos de transporte

presentes nesta alternativa, permitindo traslados desde ou ata localidades

próximas da area metropolitana non conectadas á rede ferroviaria.

Propóñense utilizar barcos de calado e manga limitados que permitan os

traxectos ata ditas paradas nas vilas metropolitanas sen problemas e

grandes reformas, tendo en conta a batimetría de ambas. A lonxitude do

Peirao de Batería (onde se situarían dous amarres) de 220 metros e o

calado medio por riba dos sete metros, non obstante, non limitaría o uso de

embarcacións maiores.

TTE. MARÍTIMO

AUTOBUS

´

O tren-tranvía ou tranvitrén é un híbrido

entre tranvía urbano e ferrocarril

convencional de cercanías, adaptado

para percorridos urbanos e interurbanos.

A primeira cidade en implantalo foi

Karlsruhe, en Alemaña, en 1992, e

dende entón vense implantando en

decenas de cidades europeas. Como

exemplo recente temos o tren-tranvía da

Baía de Cádiz, entre Cádiz e Jerez de la

Frontera.

Plantéxase un trazado de 3 km na fachada marítima que conecte o acceso ferroviario a San

Diego (que quedará en desuso trala desafección da Estación de Mercadorías) co trazado de

tranvía existente. Na memoria pódense consultar os detalles técnicos

Coa infraestrutura resultante, poderíase ofrecer un servizo moi atractivo, similar ao que aquí

se propón.

Os municipios atravesados por estas 3 liñas suman 500.000 habitantes. A rede conectaría

zonas residenciais con outros importantes polos de atracción de viaxes como son o CHUAC, o

polígono da Grela, o estadio de Riazor, o campus de Elviña, etc.

QUE É O TREN-TRANVÍA?

REDE FERROVIARIA METROPOLITANA


